
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಷಷ್ಠಕಾಣ್ಡೇ  ಷಷ್ಠಃ  ಪ್ರಶ್ನಃ  –
ಸೋಮಮನ್ತ್ರಬ್ರಾಹ್ಮಣನಿರೂಪಣಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಸು॒ವ॒ರ್ಗಾಯ॒  ವಾ  ಏ॒ತಾನಿ॑  ಲೋ॒ಕಾಯ॑  ಹೂಯನ್ತೇ॒  ಯ -
ದ್ದಾ᳚ಖ್ಷಿ॒ಣಾನಿ॒  ದ್ವಾಭ್ಯಾ॒ -ಙ್ಗಾರ್ ಹ॑ಪತ್ಯೇ
ಜುಹೋತಿ  ದ್ವಿ॒ಪಾ -ದ್ಯಜ॑ಮಾನಃ॒  ಪ್ರತಿ॑ಷ್ಠಿತ್ಯಾ॒
ಆಗ್ನೀ᳚ದ್ಧ್ರೇ  ಜುಹೋತ್ಯ॒ನ್ತರಿ॑ಖ್ಷ  ಏ॒ವಾ -
ಽಽಕ್ರ॑ಮತೇ॒  ಸದೋ॒ -ಽಭ್ಯೈತಿ॑  ಸುವ॒ರ್ಗಮೇ॒ವೈನಂ॑ -
ಲೋಁ॒ಕ -ಙ್ಗ॑ಮಯತಿ  ಸೌ॒ರೀಭ್ಯಾ॑ಮೃ॒ಗ್ಭ್ಯಾ -ಙ್ಗಾರ್ 
ಹ॑ಪತ್ಯೇ  ಜುಹೋತ್ಯ॒ಮುಮೇ॒ವೈನಂ॑ -ಲೋಁ॒ಕಗ್ಂ
ಸ॒ಮಾರೋ॑ಹಯತಿ॒  ನಯ॑ವತ್ಯ॒ರ್ಚಾ -ಽಽಗ್ನೀ᳚ದ್ಧ್ರೇ
ಜುಹೋತಿ  ಸುವ॒ರ್ಗಸ್ಯ॑  ಲೋ॒ಕಸ್ಯಾ॒ಭಿನೀ᳚ತ್ಯೈ॒  ದಿವ॑ -
ಙ್ಗಚ್ಛ॒  ಸುವಃ॑  ಪ॒ತೇತಿ॒  ಹಿರ॑ಣ್ಯಗ್ಂ  [ಹಿರ॑ಣ್ಯಮ್ ,
ಹು॒ತ್ವೋ -ದ್ಗೃ॑ಹ್ಣಾತಿ ] 1

ಹು॒ತ್ವೋ -ದ್ಗೃ॑ಹ್ಣಾತಿ  ಸುವ॒ರ್ಗಮೇ॒ವೈನಂ॑ -ಲೋಁ॒ಕ -
ಙ್ಗ॑ಮಯತಿ  ರೂ॒ಪೇಣ॑  ವೋ  ರೂ॒ಪಮ॒ಭ್ಯೈಮೀತ್ಯಾ॑ಹ
ರೂ॒ಪೇಣ॒  ಹ್ಯಾ॑ಸಾಗ್ಂ  ರೂ॒ಪಮ॒ಭ್ಯೈತಿ॒
ಯದ್ಧಿರ॑ಣ್ಯೇನ  ತು॒ಥೋ  ವೋ॑  ವಿ॒ಶ್ವವೇ॑ದಾ॒  ವಿ
ಭ॑ಜ॒ತ್ವಿತ್ಯಾ॑ಹ  ತು॒ಥೋ  ಹ॑  ಸ್ಮ॒  ವೈ  ವಿ॒ಶ್ವವೇ॑ದಾ
ದೇ॒ವಾನಾ॒ -ನ್ದಖ್ಷಿ॑ಣಾ॒  ವಿ  ಭ॑ಜತಿ॒  ತೇನೈ॒ವೈನಾ॒  ವಿ
ಭ॑ಜತ್ಯೇ॒  ತ -ತ್ತೇ॑  ಅಗ್ನೇ॒  ರಾಧ॒  [ಅಗ್ನೇ॒  ರಾಧಃ॑ , ಐತಿ॒
ಸೋಮ॑ಚ್ಯುತ॒ -] 2

ಐತಿ॒  ಸೋಮ॑ಚ್ಯುತ॒ -ಮಿತ್ಯಾ॑ಹ॒  ಸೋಮ॑ಚ್ಯುತ॒ಗ್ಗ್॒
ಹ್ಯ॑ಸ್ಯ॒  ರಾಧ॒  ಐತಿ॒  ತನ್ಮಿ॒ತ್ರಸ್ಯ॑  ಪ॒ಥಾ
ನ॒ಯೇತ್ಯಾ॑ಹ॒  ಶಾನ್ತ್ಯಾ॑  ಋ॒ತಸ್ಯ॑  ಪ॒ಥಾ  ಪ್ರೇತ॑
ಚ॒ನ್ದ್ರ  ದ॑ಖ್ಷಿಣಾ॒  ಇತ್ಯಾ॑ಹ  ಸ॒ತ್ಯಂ -ವಾಁ  ಋ॒ತಗ್ಂ
ಸ॒ತ್ಯೇನೈ॒ವೈನಾ॑  ಋ॒ತೇನ॒  ವಿ  ಭ॑ಜತಿ  ಯ॒ಜ್ಞಸ್ಯ॑  ಪ॒ಥಾ
ಸು॑ವಿ॒ತಾ  ನಯ॑ನ್ತೀ॒ರಿತ್ಯಾ॑ಹ  ಯ॒ಜ್ಞಸ್ಯ॒  ಹ್ಯೇ॑ತಾಃ



ಪ॒ಥಾ  ಯನ್ತಿ॒  ಯ -ದ್ದಖ್ಷಿ॑ಣಾ  ಬ್ರಾಹ್ಮ॒ಣಮ॒ದ್ಯ
ರಾ᳚ದ್ಧ್ಯಾಸ॒ - [ರಾ᳚ದ್ಧ್ಯಾಸಮ್ , ಋಷಿ॑ಮಾರ್ ಷೇ॒ಯ -] 3

-ಮೃಷಿ॑ಮಾರ್ ಷೇ॒ಯ -ಮಿತ್ಯಾ॑ಹೈ॒ಷ  ವೈ  ಬ್ರಾ᳚ಹ್ಮ॒ಣ
ಋಷಿ॑ರಾರ್ ಷೇ॒ಯೋ  ಯ -ಶ್ಶು॑ಶ್ರು॒ವಾ -
ನ್ತಸ್ಮಾ॑ದೇ॒ವಮಾ॑ಹ॒  ವಿ  ಸುವಃ॒  ಪಶ್ಯ॒
ವ್ಯ॑ನ್ತರಿ॑ಖ್ಷ॒ಮಿತ್ಯಾ॑ಹ  ಸುವ॒ರ್ಗಮೇ॒ವೈನಂ॑ -ಲೋಁ॒ಕ
-ಙ್ಗ॑ಮಯತಿ॒  ಯತ॑ಸ್ವ  ಸದ॒ಸ್ಯೈ॑ರಿತ್ಯಾ॑ಹ
ಮಿತ್ರ॒ತ್ವಾಯಾ॒ಸ್ಮದ್ದಾ᳚ತ್ರಾ  ದೇವ॒ತ್ರಾ  ಗ॑ಚ್ಛತ॒
ಮಧು॑ಮತೀಃ  ಪ್ರದಾ॒ತಾರ॒ಮಾ  ವಿ॑ಶ॒ತೇತ್ಯಾ॑ಹ  ವ॒ಯಮಿ॒ಹ
ಪ್ರ॑ದಾ॒ತಾರ॒ -ಸ್ಸ್ಮೋ᳚ -ಽಸ್ಮಾನ॒ಮುತ್ರ॒  ಮಧು॑ಮತೀ॒ರಾ
ವಿ॑ಶ॒ತೇತಿ॒  [ವಿ॑ಶ॒ತೇತಿ॑ , ವಾವೈತದಾ॑ಹ॒ ] 4

ವಾವೈತದಾ॑ಹ॒  ಹಿರ॑ಣ್ಯ -ನ್ದದಾತಿ॒  ಜ್ಯೋತಿ॒ರ್ವೈ
ಹಿರ॑ಣ್ಯ॒ -ಞ್ಜ್ಯೋತಿ॑ರೇ॒ವ  ಪು॒ರಸ್ತಾ᳚ದ್ಧತ್ತೇ
ಸುವ॒ರ್ಗಸ್ಯ॑  ಲೋ॒ಕಸ್ಯಾನು॑ಖ್ಯಾತ್ಯಾ  ಅ॒ಗ್ನೀಧೇ॑
ದದಾತ್ಯ॒ಗ್ನಿಮು॑ಖಾನೇ॒ವರ್ತೂ -ನ್ಪ್ರೀ॑ಣಾತಿ
ಬ್ರ॒ಹ್ಮಣೇ॑  ದದಾತಿ॒  ಪ್ರಸೂ᳚ತ್ಯೈ॒  ಹೋತ್ರೇ॑
ದದಾತ್ಯಾ॒ತ್ಮಾ  ವಾ  ಏ॒ಷ  ಯ॒ಜ್ಞಸ್ಯ॒  ಯದ್ಧೋತಾ॒ -
ಽಽತ್ಮಾನ॑ಮೇ॒ವ  ಯ॒ಜ್ಞಸ್ಯ॒  ದಖ್ಷಿ॑ಣಾಭಿ॒ -
ಸ್ಸಮ॑ರ್ಧಯತಿ  ॥  5 ॥
(ಹಿರ॑ಣ್ಯ॒ಗ್ಂ॒  – ರಾಧೋ॑  – ರಾಧ್ಯಾಸ  – ಮ॒ಮುತ್ರ॒
ಮಧು॑ಮತೀ॒ರಾ  ವಿ॑ಶ॒ತೇತ್ಯ॒  – ಷ್ಟಾತ್ರಿಗ್ಂ॑ಶಚ್ಚ )
(ಅ . 1)

ಸ॒ಮಿ॒ಷ್ಟ॒  ಯ॒ಜೂಗ್ಂಷಿ॑  ಜುಹೋತಿ  ಯ॒ಜ್ಞಸ್ಯ॒
ಸಮಿ॑ಷ್ಟ್ಯೈ॒  ಯದ್ವೈ  ಯ॒ಜ್ಞಸ್ಯ॑  ಕ್ರೂ॒ರಂ -ಯಁ -
ದ್ವಿಲಿ॑ಷ್ಟಂ॒ -ಯಁದ॒ತ್ಯೇತಿ॒  ಯನ್ನಾತ್ಯೇತಿ॒
ಯದ॑ತಿಕ॒ರೋತಿ॒  ಯನ್ನಾಪಿ॑  ಕ॒ರೋತಿ॒  ತದೇ॒ವ  ತೈಃ
ಪ್ರೀ॑ಣಾತಿ॒  ನವ॑  ಜುಹೋತಿ॒  ನವ॒  ವೈ  ಪುರು॑ಷೇ  ಪ್ರಾ॒ಣಾಃ
ಪುರು॑ಷೇಣ  ಯ॒ಜ್ಞ -ಸ್ಸಮ್ಮಿ॑ತೋ॒  ಯಾವಾ॑ನೇ॒ವ  ಯ॒ಜ್ಞಸ್ತ -
ಮ್ಪ್ರೀ॑ಣಾತಿ॒  ಷ -ಡೃಗ್ಮಿ॑ಯಾಣಿ  ಜುಹೋತಿ॒  ಷಡ್ವಾ  ಋ॒ತವ॑
ಋ॒ತೂನೇ॒ವ  ಪ್ರೀ॑ಣಾತಿ॒  ತ್ರೀಣಿ॒  ಯಜೂಗ್ಂ॑ಷಿ॒  [
ಯಜೂಗ್ಂ॑ಷಿ , ತ್ರಯ॑  ಇ॒ಮೇ  ಲೋ॒ಕಾ ] 6

ತ್ರಯ॑  ಇ॒ಮೇ  ಲೋ॒ಕಾ  ಇ॒ಮಾನೇ॒ವ  ಲೋ॒ಕಾ -ನ್ಪ್ರೀ॑ಣಾತಿ॒
ಯಜ್ಞ॑  ಯ॒ಜ್ಞ -ಙ್ಗ॑ಚ್ಛ  ಯ॒ಜ್ಞಪ॑ತಿ -ಙ್ಗ॒ಚ್ಛೇತ್ಯಾ॑ಹ
ಯ॒ಜ್ಞಪ॑ತಿಮೇ॒ವೈನ॑ -ಙ್ಗಮಯತಿ॒  ಸ್ವಾಂ -ಯೋಁನಿ॑ -
ಙ್ಗ॒ಚ್ಛೇತ್ಯಾ॑ಹ॒  ಸ್ವಾಮೇ॒ವೈನಂ॒ -ಯೋಁನಿ॑ -
ಙ್ಗಮಯತ್ಯೇ॒ಷ  ತೇ॑  ಯ॒ಜ್ಞೋ  ಯ॑ಜ್ಞಪತೇ  ಸ॒ಹಸೂ᳚ಕ್ತವಾಕ -
ಸ್ಸು॒ವೀರ॒  ಇತ್ಯಾ॑ಹ॒  ಯಜ॑ಮಾನ  ಏ॒ವ  ವೀ॒ರ್ಯ॑ -ನ್ದಧಾತಿ



ವಾಸಿ॒ಷ್ಠೋ  ಹ॑  ಸಾತ್ಯಹ॒ವ್ಯೋ  ದೇ॑ವಭಾ॒ಗ -ಮ್ಪ॑ಪ್ರಚ್ಛ॒
ಯ -ಥ್ಸೃಞ್ಜ॑ಯಾ -ನ್ಬಹುಯಾ॒ಜಿನೋ -ಽಯೀ॑ಯಜೋ  ಯ॒ಜ್ಞೇ  [ ] 7

ಯ॒ಜ್ಞ -ಮ್ಪ್ರತ್ಯ॑ತಿಷ್ಠಿ॒ಪಾ (3) ಯ॒ಜ್ಞಪ॒ತಾ (3)ವಿತಿ॒  ಸ
ಹೋ॑ವಾಚ  ಯ॒ಜ್ಞಪ॑ತಾ॒ವಿತಿ॑  ಸ॒ತ್ಯಾದ್ವೈ  ಸೃಞ್ಜ॑ಯಾಃ॒
ಪರಾ॑  ಬಭೂವು॒ರಿತಿ॑  ಹೋವಾಚ  ಯ॒ಜ್ಞೇ  ವಾವ  ಯ॒ಜ್ಞಃ
ಪ್ರ॑ತಿ॒ಷ್ಠಾಪ್ಯ॑  ಆಸೀ॒ -ದ್ಯಜ॑ಮಾನ॒ಸ್ಯಾ -
ಽಪ॑ರಾಭಾವಾ॒ಯೇತಿ॒  ದೇವಾ॑  ಗಾತುವಿದೋ  ಗಾ॒ತುಂ -
ವಿಁ॒ತ್ತ್ವಾ  ಗಾ॒ತು  -ಮಿ॒ತೇತ್ಯಾ॑ಹ  ಯ॒ಜ್ಞ  ಏ॒ವ  ಯ॒ಜ್ಞ -
ಮ್ಪ್ರತಿ॑  ಷ್ಠಾಪಯತಿ॒  ಯಜ॑ಮಾನ॒ಸ್ಯಾ -ಽಪ॑ರಾಭಾವಾಯ  ॥  8 ॥
(ಯಜೂಗ್ಂ॑ಷಿ  – ಯ॒ಜ್ಞ  – ಏಕ॑ಚತ್ವಾರಿಗ್ಂಶಚ್ಚ ) (ಅ . 2)

ಅ॒ವ॒ಭೃ॒ಥ॒ -ಯ॒ಜೂಗ್ಂಷಿ॑  ಜುಹೋತಿ॒  ಯದೇ॒ವಾರ್ವಾ॒ಚೀನ॒ -
ಮೇಕ॑ಹಾಯನಾ॒ದೇನಃ॑  ಕ॒ರೋತಿ॒  ತದೇ॒ವ  ತೈರವ॑  ಯಜತೇ॒  ಽಪೋ॑
-ಽವಭೃ॒ಥ -ಮವೈ᳚ತ್ಯ॒ಫ್ಸು  ವೈ  ವರು॑ಣ -ಸ್ಸಾ॒ಖ್ಷಾದೇ॒ವ
ವರು॑ಣ॒ಮವ॑  ಯಜತೇ॒  ವರ್ತ್ಮ॑ನಾ॒  ವಾ  ಅ॒ನ್ವಿತ್ಯ॑
ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ  ಜಿಘಾಗ್ಂಸನ್ತಿ॒  ಸಾಮ್ನಾ᳚
ಪ್ರಸ್ತೋ॒ತಾ -ಽನ್ವವೈ॑ತಿ॒  ಸಾಮ॒  ವೈ  ರ॑ಖ್ಷೋ॒ಹಾ
ರಖ್ಷ॑ಸಾ॒ಮಪ॑ಹತ್ಯೈ॒  ತ್ರಿರ್ನಿ॒ಧನ॒ಮುಪೈ॑ತಿ॒  ತ್ರಯ॑
ಇ॒ಮೇ  ಲೋ॒ಕಾ  ಏ॒ಭ್ಯ  ಏ॒ವ  ಲೋ॒ಕೇಭ್ಯೋ॒  ರಖ್ಷಾ॒ಗ್॒ - [
ಲೋ॒ಕೇಭ್ಯೋ॒  ರಖ್ಷಾಗ್ಂ॑ಸಿ , ಅಪ॑  ಹನ್ತಿ॒ ] 9

-ಸ್ಯಪ॑  ಹನ್ತಿ॒  ಪುರು॑ಷಃಪುರುಷೋ  ನಿ॒ಧನ॒ಮುಪೈ॑ತಿ॒
ಪುರು॑ಷಃಪುರುಷೋ॒  ಹಿ  ರ॑ಖ್ಷ॒ಸ್ವೀ
ರಖ್ಷ॑ಸಾ॒ಮಪ॑ಹತ್ಯಾ  ಉ॒ರುಗ್ಂ  ಹಿ  ರಾಜಾ॒
ವರು॑ಣಶ್ಚ॒ಕಾರೇತ್ಯಾ॑ಹ॒  ಪ್ರತಿ॑ಷ್ಠಿತ್ಯೈ  ಶ॒ತ -
ನ್ತೇ॑  ರಾಜ -ನ್ಭಿ॒ಷಜ॑ -ಸ್ಸ॒ಹಸ್ರ॒ಮಿತ್ಯಾ॑ಹ
ಭೇಷ॒ಜಮೇ॒ವಾಸ್ಮೈ॑  ಕರೋತ್ಯ॒ಭಿಷ್ಠಿ॑ತೋ॒  ವರು॑ಣಸ್ಯ॒
ಪಾಶ॒  ಇತ್ಯಾ॑ಹ  ವರುಣಪಾ॒ಶಮೇ॒ವಾಭಿ  ತಿ॑ಷ್ಠತಿ
ಬ॒ರ್॒ಹಿರ॒ಭಿ  ಜು॑ಹೋ॒ತ್ಯಾಹು॑ತೀನಾ॒ -
ಮ್ಪ್ರತಿ॑ಷ್ಠಿತ್ಯಾ॒  ಅಥೋ॑  ಅಗ್ನಿ॒ವತ್ಯೇ॒ವ
ಜು॑ಹೋ॒ತ್ಯಪ॑  ಬರ್ ಹಿಷಃ  ಪ್ರಯಾ॒ಜಾನ್  [ಪ್ರಯಾ॒ಜಾನ್ ,
ಯ॒ಜ॒ತಿ॒  ಪ್ರ॒ಜಾ  ವೈ ] 10

ಯ॑ಜತಿ  ಪ್ರ॒ಜಾ  ವೈ  ಬ॒ರ್॒ಹಿಃ  ಪ್ರ॒ಜಾ  ಏ॒ವ  ವ॑ರುಣಪಾ॒ಶಾ -
ನ್ಮು॑ಞ್ಚ॒ತ್ಯಾಜ್ಯ॑ಭಾಗೌ  ಯಜತಿ  ಯ॒ಜ್ಞಸ್ಯೈ॒ವ
ಚಖ್ಷು॑ಷೀ॒  ನಾನ್ತರೇ॑ತಿ॒  ವರು॑ಣಂ -ಯಁಜತಿ
ವರುಣಪಾ॒ಶಾದೇ॒ವೈನ॑ -ಮ್ಮುಞ್ಚತ್ಯ॒ಗ್ನೀವರು॑ಣೌ  ಯಜತಿ
ಸಾ॒ಖ್ಷಾದೇ॒ವೈನಂ॑ -ವಁರುಣಪಾ॒ಶಾ -ನ್ಮು॑ಞ್ಚ॒ತ್ಯ -
ಪ॑ಬರ್ ಹಿಷಾವನೂಯಾ॒ಜೌ  ಯ॑ಜತಿ  ಪ್ರ॒ಜಾ  ವೈ  ಬ॒ರ್॒ಹಿಃ
ಪ್ರ॒ಜಾ  ಏ॒ವ  ವ॑ರುಣಪಾ॒ಶಾ -ನ್ಮು॑ಞ್ಚತಿ  ಚ॒ತುರಃ॑



ಪ್ರಯಾ॒ಜಾನ್ . ಯ॑ಜತಿ॒  ದ್ವಾವ॑ನೂಯಾ॒ಜೌ  ಷಟ್ -
ಥ್ಸಮ್ಪ॑ದ್ಯನ್ತೇ॒  ಷಡ್ವಾ  ಋ॒ತವ॑  [ಷಡ್ವಾ  ಋ॒ತವಃ॑ ,
ಋ॒ತುಷ್ವೇ॒ವ  ಪ್ರತಿ॑ ] 11

ಋ॒ತುಷ್ವೇ॒ವ  ಪ್ರತಿ॑  ತಿಷ್ಠ॒ -ತ್ಯವ॑ಭೃಥ -
ನಿಚಙ್ಕು॒ಣೇತ್ಯಾ॑ಹ  ಯಥೋದಿ॒ತಮೇ॒ವ  ವರು॑ಣ॒ಮವ॑  ಯಜತೇ
ಸಮು॒ದ್ರೇ  ತೇ॒  ಹೃದ॑ಯ -ಮ॒ಫ್ಸ್ವ॑ನ್ತರಿತ್ಯಾ॑ಹ
ಸಮು॒ದ್ರೇ  ಹ್ಯ॑ನ್ತರ್ವರು॑ಣ॒ -ಸ್ಸ -ನ್ತ್ವಾ॑  ವಿಶ॒ -
ನ್ತ್ವೋಷ॑ಧೀ -ರು॒ತಾ -ಽಽಪ॒  ಇತ್ಯಾ॑ಹಾ॒ದ್ಭಿ -
ರೇ॒ವೈನ॒ಮೋಷ॑ಧೀಭಿ -ಸ್ಸ॒ಮ್ಯಞ್ಚ॑ -ನ್ದಧಾತಿ॒
ದೇವೀ॑ರಾಪ  ಏ॒ಷ  ವೋ॒  ಗರ್ಭ॒  ಇತ್ಯಾ॑ಹ  ಯಥಾಯ॒ಜುರೇ॒ವೈತ -
ತ್ಪ॒ಶವೋ॒  ವೈ  [ ] 12

ಸೋಮೋ॒  ಯ -ದ್ಭಿ॑ನ್ದೂ॒ನಾ -ಮ್ಭ॒ಖ್ಷಯೇ᳚ -ತ್ಪಶು॒ಮಾನ್ -
ಥ್ಸ್ಯಾ॒ -ದ್ವರು॑ಣ॒ -ಸ್ತ್ವೇ॑ನ -ಙ್ಗೃಹ್ಣೀಯಾ॒ದ್ಯನ್ನ
ಭ॒ಖ್ಷಯೇ॑ದಪ॒ಶು -ಸ್ಸ್ಯಾ॒ನ್ನೈನಂ॒ -ವಁರು॑ಣೋ
ಗೃಹ್ಣೀಯಾ -ದುಪ॒ಸ್ಪೃಶ್ಯ॑ಮೇ॒ವ  ಪ॑ಶು॒ಮಾ -ನ್ಭ॑ವತಿ॒
ನೈನಂ॒ -ವಁರು॑ಣೋ  ಗೃಹ್ಣಾತಿ॒  ಪ್ರತಿ॑ಯುತೋ॒  ವರು॑ಣಸ್ಯ॒
ಪಾಶ॒  ಇತ್ಯಾ॑ಹ  ವರುಣಪಾ॒ಶಾದೇ॒ವ  ನಿರ್ಮು॑ಚ್ಯ॒ತೇ
ಽಪ್ರ॑ತೀಖ್ಷ॒ಮಾ  ಯ॑ನ್ತಿ॒  ವರು॑ಣಸ್ಯಾ॒ನ್ತರ್ 
ಹಿ॑ತ್ಯಾ॒  ಏಧೋ᳚ -ಽಸ್ಯೇಧಿಷೀ॒ಮಹೀ -ತ್ಯಾ॑ಹ
ಸ॒ಮಿಧೈ॒ವಾಗ್ನಿ -ನ್ನ॑ಮ॒ಸ್ಯನ್ತ॑  ಉ॒ಪಾಯ॑ನ್ತಿ॒
ತೇಜೋ॑ -ಽಸಿ॒  ತೇಜೋ॒  ಮಯಿ॑  ಧೇ॒ಹೀತ್ಯಾ॑ಹ॒  ತೇಜ॑  ಏ॒ವಾ -
ಽಽತ್ಮ -ನ್ಧ॑ತ್ತೇ  ॥  13 ॥
(ರಖ್ಷಾಗ್ಂ॑ಸಿ  – ಪ್ರಯಾ॒ಜಾ  – ನೃ॒ತವೋ॒  – ವೈ  –
ನ॑ಮ॒ಸ್ಯನ್ತೋ॒  – ದ್ವಾದ॑ಶ  ಚ ) (ಅ . 3)

ಸ್ಫ್ಯೇನ॒  ವೇದಿ॒ಮುದ್ಧ॑ನ್ತಿ  ರಥಾ॒ಖ್ಷೇಣ॒  ವಿ
ಮಿ॑ಮೀತೇ॒  ಯೂಪ॑ -ಮ್ಮಿನೋತಿ  ತ್ರಿ॒ವೃತ॑ಮೇ॒ವ  ವಜ್ರಗ್ಂ॑
ಸ॒ಭೃನ್ತ್ಯ॒  ಭ್ರಾತೃ॑ವ್ಯಾಯ॒  ಪ್ರ  ಹ॑ರತಿ॒  ಸ್ತೃತ್ಯೈ॒
ಯದ॑ನ್ತರ್ವೇ॒ದಿ  ಮಿ॑ನು॒ಯಾ -ದ್ದೇ॑ವಲೋ॒ಕಮ॒ಭಿ  ಜ॑ಯೇ॒ -
ದ್ಯ -ದ್ಬ॑ಹಿರ್ವೇ॒ದಿ  ಮ॑ನುಷ್ಯ  ಲೋ॒ಕಂ  
ವೇಁ᳚ದ್ಯ॒ನ್ತಸ್ಯ॑  ಸ॒ನ್ಧೌ  ಮಿ॑ನೋತ್ಯು॒ಭಯೋ᳚ -
ರ್ಲೋ॒ಕಯೋ॑ -ರ॒ಭಿಜಿ॑ತ್ಯಾ॒  ಉಪ॑ರಸಮ್ಮಿತಾ -ಮ್ಮಿನುಯಾ -
ತ್ಪಿತೃಲೋ॒ಕಕಾ॑ಮಸ್ಯ  ರಶ॒ನಸ॑ಮಿನ್ತಾ -
ಮ್ಮನುಷ್ಯಲೋ॒ಕಕಾ॑ಮಸ್ಯ  ಚ॒ಷಾಲ॑ -ಸಮ್ಮಿತಾಮಿನ್ದ್ರಿ॒ಯ
ಕಾ॑ಮಸ್ಯ॒  ಸರ್ವಾ᳚ನ್ -ಥ್ಸ॒ಮಾ -
ನ್ಪ್ರ॑ತಿ॒ಷ್ಠಾಕಾ॑ಮಸ್ಯ॒  ಯೇ  ತ್ರಯೋ॑
ಮದ್ಧ್ಯ॒ಮಾಸ್ತಾನ್ -ಥ್ಸ॒ಮಾ -ನ್ಪ॒ಶುಕಾ॑ಮಸ್ಯೈ॒ತಾನ್ .
ವಾ  [ವೈ , ಅನು॑ ] 14



ಅನು॑  ಪ॒ಶವ॒  ಉಪ॑  ತಿಷ್ಠನ್ತೇ  ಪಶು॒ಮಾನೇ॒ವ  ಭ॑ವತಿ॒
ವ್ಯತಿ॑ಷಜೇ॒ದಿತ॑ರಾ -ನ್ಪ್ರ॒ಜಯೈ॒ವೈನ॑ -
ಮ್ಪ॒ಶುಭಿ॒ರ್ವ್ಯತಿ॑ಷಜತಿ॒  ಯ -ಙ್ಕಾ॒ಮಯೇ॑ತ
ಪ್ರ॒ಮಾಯು॑ಕ -ಸ್ಸ್ಯಾ॒ದಿತಿ॑  ಗರ್ತ॒ಮಿತ॒ -ನ್ತಸ್ಯ॑
ಮಿನುಯಾದುತ್ತರಾ॒ರ್ಧ್ಯಂ॑ -ವಁರ್ ಷಿ॑ಷ್ಠ॒ಮಥ॒
ಹ್ರಸೀ॑ಯಾಗ್ಂಸಮೇ॒ಷಾ  ವೈ  ಗ॑ರ್ತ॒ಮಿದ್ಯಸ್ಯೈ॒ವ -
ಮ್ಮಿ॒ನೋತಿ॑  ತಾ॒ಜ -ಕ್ಪ್ರ  ಮೀ॑ಯತೇ  ದಖ್ಷಿಣಾ॒ರ್ಧ್ಯಂ॑ -
ವಁರ್ ಷಿ॑ಷ್ಠ -ಮ್ಮಿನುಯಾ -ಥ್ಸುವ॒ರ್ಗಕಾ॑ಮ॒ಸ್ಯಾಥ॒
ಹ್ರಸೀ॑ಯಾಗ್ಂಸ -ಮಾ॒ಕ್ರಮ॑ಣಮೇ॒ವ  ತ -ಥ್ಸೇತುಂ॒ -
ಯಁಜ॑ಮಾನಃ  ಕುರುತೇ  ಸುವ॒ರ್ಗಸ್ಯ॑  ಲೋ॒ಕಸ್ಯ॒
ಸಮ॑ಷ್ಟ್ಯೈ॒  [ಸಮ॑ಷ್ಟ್ಯೈ , ಯದೇಕ॑ಸ್ಮಿ॒ನ್॒ .] 15

ಯದೇಕ॑ಸ್ಮಿ॒ನ್॒ . ಯೂಪೇ॒  ದ್ವೇ  ರ॑ಶ॒ನೇ  ಪ॑ರಿ॒ವ್ಯಯ॑ತಿ॒
ತಸ್ಮಾ॒ದೇಕೋ॒  ದ್ವೇ  ಜಾ॒ಯೇ  ವಿ॑ನ್ದತೇ॒  ಯನ್ನೈಕಾಗ್ಂ॑
ರಶ॒ನಾ -ನ್ದ್ವಯೋ॒ರ್ಯೂಪ॑ಯೋಃ  ಪರಿ॒ವ್ಯಯ॑ತಿ॒
ತಸ್ಮಾ॒ನ್ನೈಕಾ॒  ದ್ವೌ  ಪತೀ॑  ವಿನ್ದತೇ॒  ಯ -ಙ್ಕಾ॒ಮಯೇ॑ತ॒
ಸ್ತ್ರ್ಯ॑ಸ್ಯ  ಜಾಯೇ॒ತೇತ್ಯು॑ಪಾ॒ನ್ತೇ  ತಸ್ಯ॒
ವ್ಯತಿ॑ಷಜೇ॒ -ಥ್ಸ್ತ್ರ್ಯೇ॑ವಾಸ್ಯ॑  ಜಾಯತೇ॒  ಯ -
ಙ್ಕಾ॒ಮಯೇ॑ತ॒  ಪುಮಾ॑ನಸ್ಯ  ಜಾಯೇ॒ತೇತ್ಯಾ॒ನ್ತ -
ನ್ತಸ್ಯ॒  ಪ್ರ  ವೇ᳚ಷ್ಟಯೇ॒ -ತ್ಪುಮಾ॑ನೇ॒ವಾಸ್ಯ॑  [
ವೇ᳚ಷ್ಟಯೇ॒ -ತ್ಪುಮಾ॑ನೇ॒ವಾಸ್ಯ॑ , ಜಾ॒ಯ॒ತೇ  ಽಸು॑ರಾ॒ ] 16

ಜಾಯ॒ತೇ  ಽಸು॑ರಾ॒  ವೈ  ದೇ॒ವಾ -ನ್ದ॑ಖ್ಷಿಣ॒ತ  ಉಪಾ॑ನಯ॒ -
ನ್ತಾ -ನ್ದೇ॒ವಾ  ಉ॑ಪಶ॒ಯೇನೈ॒ವಾಪಾ॑ -ನುದನ್ತ॒  ತ -
ದು॑ಪಶ॒ಯಸ್ಯೋ॑ -ಪಶಯ॒ತ್ವಂ -ಯಁ -ದ್ದ॑ಖ್ಷಿಣ॒ತ  ಉ॑ಪಶ॒ಯ
ಉ॑ಪ॒ಶಯೇ॒  ಭ್ರಾತೃ॑ವ್ಯಾಪನುತ್ತ್ಯೈ॒  ಸರ್ವೇ॒  ವಾ
ಅ॒ನ್ಯೇ  ಯೂಪಾಃ᳚  ಪಶು॒ಮನ್ತೋ -ಽಥೋ॑ಪಶ॒ಯ
ಏ॒ವಾಪ॒ಶುಸ್ತಸ್ಯ॒  ಯಜ॑ಮಾನಃ  ಪ॒ಶುರ್ಯನ್ನ
ನಿ॑ರ್ದಿ॒ಶೇದಾರ್ತಿ॒ -ಮಾರ್ಚ್ಛೇ॒ -ದ್ಯಜ॑ಮಾನೋ॒ -ಽಸೌ
ತೇ॑  ಪ॒ಶುರಿತಿ॒  ನಿರ್ದಿ॑ಶೇ॒ದ್ಯ -ನ್ದ್ವಿ॒ಷ್ಯಾ -
ದ್ಯಮೇ॒ವ  [ ] 17

ದ್ವೇಷ್ಟಿ॒  ತಮ॑ಸ್ಮೈ  ಪ॒ಶು -ನ್ನಿರ್ದಿ॑ಶತಿ॒  ಯದಿ॒  ನ
ದ್ವಿ॒ಷ್ಯಾದಾ॒ಖುಸ್ತೇ॑  ಪ॒ಶುರಿತಿ॑  ಬ್ರೂಯಾ॒ನ್ನ
ಗ್ರಾ॒ಮ್ಯಾ -ನ್ಪ॒ಶೂನ್ . ಹಿ॒ನಸ್ತಿ॒  ನಾ -ಽಽರ॒ಣ್ಯಾ -
ನ್ಪ್ರ॒ಜಾಪ॑ತಿಃ  ಪ್ರ॒ಜಾ  ಅ॑ಸೃಜತ॒  ಸೋ᳚ -ಽನ್ನಾದ್ಯೇ॑ನ॒
ವ್ಯಾ᳚ರ್ಧ್ಯತ॒  ಸ  ಏ॒ತಾಮೇ॑ಕಾದ॒ಶಿನೀ॑ -ಮಪಶ್ಯ॒ -ತ್ತಯಾ॒
ವೈ  ಸೋ᳚ -ಽನ್ನಾದ್ಯ॒ಮವಾ॑ರುನ್ಧ॒  ಯದ್ದಶ॒  ಯೂಪಾ॒
ಭವ॑ನ್ತಿ॒  ದಶಾ᳚ಖ್ಷರಾ  ವಿ॒ರಾಡನ್ನಂ॑ -ವಿಁ॒ರಾ -
ಡ್ವಿ॒ರಾಜೈ॒ವಾ -ನ್ನಾದ್ಯ॒ಮವ॑  ರುನ್ಧೇ॒  [ರುನ್ಧೇ , ಯ ] 18



ಯ  ಏ॑ಕಾದ॒ಶ -ಸ್ಸ್ತನ॑  ಏ॒ವಾಸ್ಯೈ॒  ಸ  ದು॒ಹ  ಏ॒ವೈನಾ॒ -
ನ್ತೇನ॒  ವಜ್ರೋ॒  ವಾ  ಏ॒ಷಾ  ಸ -ಮ್ಮೀ॑ಯತೇ॒
ಯದೇ॑ಕಾದ॒ಶಿನೀ॒  ಸೇಶ್ವ॒ರಾ  ಪು॒ರಸ್ತಾ᳚ -
ತ್ಪ್ರ॒ತ್ಯಞ್ಚಂ॑ -ಯಁ॒ಜ್ಞಗ್ಂ  ಸಮ್ಮ॑ರ್ದಿತೋ॒ರ್ಯ -
ತ್ಪಾ᳚ತ್ನೀವ॒ತ -ಮ್ಮಿ॒ನೋತಿ॑  ಯ॒ಜ್ಞಸ್ಯ॒
ಪ್ರತ್ಯುತ್ತ॑ಬ್ಧ್ಯೈ  ಸಯ॒ತ್ವಾಯ॑  ॥  19 ॥
(ವೈ  – ಸಮ॑ಷ್ಟ್ಯೈ॒  – ಪುಮಾ॑ನೇ॒ವಾಸ್ಯ॒  – ಯಮೇ॒ವ  –
ರು॑ನ್ಧೇ  – ತ್ರಿ॒ಗ್ಂ॒ಶಚ್ಚ॑ ) (ಅ . 4)

ಪ್ರ॒ಜಾಪ॑ತಿಃ  ಪ್ರ॒ಜಾ  ಅ॑ಸೃಜತ॒  ಸ  ರಿ॑ರಿಚಾ॒ನೋ॑ -
ಽಮನ್ಯತ॒  ಸ  ಏ॒ತಾಮೇ॑ಕಾದ॒ಶಿನೀ॑ -ಮಪಶ್ಯ॒ -ತ್ತಯಾ॒  ವೈ  ಸ
ಆಯು॑ರಿನ್ದ್ರಿ॒ಯಂ -ವೀಁ॒ರ್ಯ॑ಮಾ॒ತ್ಮನ್ನ॑ಧತ್ತ
ಪ್ರ॒ಜಾ  ಇ॑ವ॒  ಖಲು॒  ವಾ  ಏ॒ಷ  ಸೃ॑ಜತೇ॒  ಯೋ  ಯಜ॑ತೇ॒  ಸ  ಏ॒ತರ್ 
ಹಿ॑  ರಿರಿಚಾ॒ನ  ಇ॑ವ॒  ಯದೇ॒ಷೈಕಾ॑ದ॒ಶಿನೀ॒
ಭವ॒ತ್ಯಾಯು॑ರೇ॒ವ  ತಯೇ᳚ನ್ದ್ರಿ॒ಯಂ -ವೀಁ॒ರ್ಯಂ॑ -
ಯಁಜ॑ಮಾನ  ಆ॒ತ್ಮ -ನ್ಧ॑ತ್ತೇ॒  ಪ್ರೈವಾ -ಽಽಗ್ನೇ॒ಯೇನ॑
ವಾಪಯತಿ  ಮಿಥು॒ನಗ್ಂ  ಸಾ॑ರಸ್ವ॒ತ್ಯಾ  ಕ॑ರೋತಿ॒  ರೇತ॑ - [
ರೇತಃ॑ , ಸೌ॒ಮ್ಯೇನ॑  ದಧಾತಿ॒ ] 20

-ಸ್ಸೌ॒ಮ್ಯೇನ॑  ದಧಾತಿ॒  ಪ್ರ  ಜ॑ನಯತಿ  ಪೌ॒ಷ್ಣೇನ॑  ಬಾರ್ 
ಹಸ್ಪ॒ತ್ಯೋ  ಭ॑ವತಿ॒  ಬ್ರಹ್ಮ॒  ವೈ  ದೇ॒ವಾನಾ॒ -
ಮ್ಬೃಹ॒ಸ್ಪತಿ॒ರ್ಬ್ರಹ್ಮ॑ಣೈ॒ವಾಸ್ಮೈ᳚  ಪ್ರ॒ಜಾಃ
ಪ್ರಜ॑ನಯತಿ  ವೈಶ್ವದೇ॒ವೋ  ಭ॑ವತಿ  ವೈಶ್ವದೇ॒ವ್ಯೋ॑  ವೈ
ಪ್ರ॒ಜಾಃ  ಪ್ರ॒ಜಾ  ಏ॒ವಾಸ್ಮೈ॒  ಪ್ರಜ॑ನಯತೀ -
ನ್ದ್ರಿ॒ಯಮೇ॒ವೈನ್ದ್ರೇಣಾವ॑  ರುನ್ಧೇ॒  ವಿಶ॑ -
ಮ್ಮಾರು॒ತೇನೌಜೋ॒  ಬಲ॑ಮೈನ್ದ್ರಾ॒ಗ್ನೇನ॑  ಪ್ರಸ॒ವಾಯ॑
ಸಾವಿ॒ತ್ರೋ  ನಿ॑ರ್ವರುಣ॒ತ್ವಾಯ॑  ವಾರು॒ಣೋ  ಮ॑ದ್ಧ್ಯ॒ತ
ಐ॒ನ್ದ್ರಮಾ  ಲ॑ಭತೇ  ಮದ್ಧ್ಯ॒ತ  ಏ॒ವೇನ್ದ್ರಿ॒ಯಂ -
ಯಁಜ॑ಮಾನೇ  ದಧಾತಿ  [ ] 21

ಪು॒ರಸ್ತಾ॑ದೈ॒ನ್ದ್ರಸ್ಯ॑  ವೈಶ್ವದೇ॒ವಮಾ  ಲ॑ಭತೇ
ವೈಶ್ವದೇ॒ವಂ -ವಾಁ  ಅನ್ನ॒ಮನ್ನ॑ಮೇ॒ವ
ಪು॒ರಸ್ತಾ᳚ದ್ಧತ್ತೇ॒  ತಸ್ಮಾ᳚ -
ತ್ಪು॒ರಸ್ತಾ॒ದನ್ನ॑ಮದ್ಯತ  ಐ॒ನ್ದ್ರಮಾ॒ಲಭ್ಯ॑
ಮಾರು॒ತಮಾ  ಲ॑ಭತೇ॒  ವಿ -ಡ್ವೈ  ಮ॒ರುತೋ॒  ವಿಶ॑ಮೇ॒ವಾಸ್ಮಾ॒
ಅನು॑  ಬದ್ಧ್ನಾತಿ॒  ಯದಿ॑  ಕಾ॒ಮಯೇ॑ತ॒  ಯೋ -ಽವ॑ಗತ॒ -ಸ್ಸೋ -
ಽಪ॑  ರುದ್ಧ್ಯತಾಂ॒ -ಯೋಁ -ಽಪ॑ರುದ್ಧ॒ -ಸ್ಸೋ -ಽವ॑
ಗಚ್ಛ॒ತ್ವಿತ್ಯೈ॒ನ್ದ್ರಸ್ಯ॑  ಲೋ॒ಕೇ  ವಾ॑ರು॒ಣಮಾ
ಲ॑ಭೇತ  ವಾರು॒ಣಸ್ಯ॑  ಲೋ॒ಕ  ಐ॒ನ್ದ್ರಂ - [ಲೋ॒ಕ  ಐ॒ನ್ದ್ರಮ್ ,
ಯ  ಏ॒ವಾವ॑ಗತ॒ -ಸ್ಸೋ -ಽಪ॑ ] 22



-ಯಁ  ಏ॒ವಾವ॑ಗತ॒ -ಸ್ಸೋ -ಽಪ॑  ರುದ್ಧ್ಯತೇ॒  ಯೋ -ಽಪ॑ರುದ್ಧ॒ -
ಸ್ಸೋ -ಽವ॑  ಗಚ್ಛತಿ॒  ಯದಿ॑  ಕಾ॒ಮಯೇ॑ತ  ಪ್ರ॒ಜಾ
ಮು॑ಹ್ಯೇಯು॒ರಿತಿ॑  ಪ॒ಶೂನ್  ವ್ಯತಿ॑ಷಜೇ -ತ್ಪ್ರ॒ಜಾ  ಏ॒ವ
ಮೋ॑ಹಯತಿ॒  ಯದ॑ಭಿವಾಹ॒ತೋ॑ -ಽಪಾಂ -ವಾಁ॑ರು॒ಣಮಾ॒ಲಭೇ॑ತ
ಪ್ರ॒ಜಾ  ವರು॑ಣೋ  ಗೃಹ್ಣೀಯಾ -ದ್ದಖ್ಷಿಣ॒ತ  ಉದ॑ಞ್ಚ॒ಮಾ
ಲ॑ಭತೇ -ಽಪವಾಹ॒ತೋ॑ -ಽಪಾ -ಮ್ಪ್ರ॒ಜಾನಾ॒ -ಮವ॑ರುಣ  ಗ್ರಾಹಾಯ
॥  23 ॥
(ರೇತೋ॒  – ಯಜ॑ಮಾನೇ  ದಧಾತಿ  – ಲೋ॒ಕ  ಐ॒ನ್ದ್ರಗ್ಂ  –
ಸ॒ಪ್ತತ್ರಿಗ್ಂ॑ಶಚ್ಚ ) (ಅ . 5)

ಇನ್ದ್ರಃ॒  ಪತ್ನಿ॑ಯಾ॒  ಮನು॑ಮಯಾಜಯ॒ -ತ್ತಾ -
ಮ್ಪರ್ಯ॑ಗ್ನಿಕೃತಾ॒ -ಮುದ॑ಸೃಜ॒ -ತ್ತಯಾ॒
ಮನು॑ರಾರ್ಧ್ನೋ॒ದ್ಯ -ತ್ಪರ್ಯ॑ಗ್ನಿಕೃತ -
ಮ್ಪಾತ್ನೀವ॒ತಮು॑ -ಥ್ಸೃ॒ಜತಿ॒  ಯಾಮೇ॒ವ  ಮನು॒ರ್॒ .
ಋದ್ಧಿ॒ಮಾರ್ಧ್ನೋ॒ -ತ್ತಾಮೇ॒ವ  ಯಜ॑ಮಾನ  ಋಧ್ನೋತಿ
ಯ॒ಜ್ಞಸ್ಯ॒  ವಾ  ಅಪ್ರ॑ತಿಷ್ಠಿತಾ -ದ್ಯ॒ಜ್ಞಃ  ಪರಾ॑  ಭವತಿ
ಯ॒ಜ್ಞ -ಮ್ಪ॑ರಾ॒ಭವ॑ನ್ತಂ॒ -ಯಁಜ॑ಮಾ॒ನೋ -ಽನು॒  ಪರಾ॑
ಭವತಿ॒  ಯದಾಜ್ಯೇ॑ನ  ಪಾತ್ನೀವ॒ತಗ್ಂ
ಸಗ್ಗ್॑ಸ್ಥಾ॒ಪಯ॑ತಿ  ಯ॒ಜ್ಞಸ್ಯ॒  ಪ್ರತಿ॑ಷ್ಠಿತ್ಯೈ
ಯ॒ಜ್ಞ -ಮ್ಪ್ರ॑ತಿ॒ತಿಷ್ಠ॑ನ್ತಂ॒ -ಯಁಜ॑ಮಾ॒ನೋ -ಽನು॒
ಪ್ರತಿ॑  ತಿಷ್ಠತೀ॒ಷ್ಟಂ -ವಁ॒ಪಯಾ॒  [-ವಁ॒ಪಯಾ᳚ ,
ಭವ॒ತ್ಯನಿ॑ಷ್ಟಂ -ವಁ॒ಶಯಾ -ಽಥ॑ ] 24

ಭವ॒ತ್ಯನಿ॑ಷ್ಟಂ -ವಁ॒ಶಯಾ -ಽಥ॑  ಪಾತ್ನೀವ॒ತೇನ॒  ಪ್ರ
ಚ॑ರತಿ  ತೀ॒ರ್ಥ  ಏ॒ವ  ಪ್ರ  ಚ॑ರ॒ತ್ಯಥೋ॑  ಏ॒ತರ್ 
ಹ್ಯೇ॒ವಾಸ್ಯ॒  ಯಾಮ॑ಸ್ತ್ವಾ॒ಷ್ಟ್ರೋ  ಭ॑ವತಿ॒
ತ್ವಷ್ಟಾ॒  ವೈ  ರೇತ॑ಸ -ಸ್ಸಿ॒ಕ್ತಸ್ಯ॑  ರೂ॒ಪಾಣಿ॒  ವಿ
ಕ॑ರೋತಿ॒  ತಮೇ॒ವ  ವೃಷಾ॑ಣ॒ -ಮ್ಪತ್ನೀ॒ಷ್ವಪಿ॑  ಸೃಜತಿ॒
ಸೋ᳚ -ಽಸ್ಮೈ  ರೂ॒ಪಾಣಿ॒  ವಿ  ಕ॑ರೋತಿ  ॥  25 ॥
(ವ॒ಪಯಾ॒  – ಷಟ್ತ್ರಿಗ್ಂ॑ಶಚ್ಚ ) (ಅ . 6)

ಘ್ನನ್ತಿ॒  ವಾ  ಏ॒ತ -ಥ್ಸೋಮಂ॒ -ಯಁದ॑ಭಿಷು॒ಣ್ವನ್ತಿ॒  ಯ -
ಥ್ಸೌ॒ಮ್ಯೋ  ಭವ॑ತಿ॒  ಯಥಾ॑  ಮೃ॒ತಾಯಾ॑ನು॒ಸ್ತರ॑ಣೀ॒ -
ಙ್ಘ್ನನ್ತಿ॑  ತಾ॒ದೃಗೇ॒ವ  ತ -ದ್ಯದು॑ತ್ತರಾ॒ರ್ಧೇ  ವಾ॒
ಮದ್ಧ್ಯೇ॑  ವಾ  ಜುಹು॒ಯಾ -ದ್ದೇ॒ವತಾ᳚ಭ್ಯ -ಸ್ಸ॒ಮದ॑ -
ನ್ದದ್ಧ್ಯಾ -ದ್ದಖ್ಷಿಣಾ॒ರ್ಧೇ  ಜು॑ಹೋತ್ಯೇ॒ಷಾ  ವೈ
ಪಿ॑ತೃ॒ಣಾ -ನ್ದಿ -ಖ್ಸ್ವಾಯಾ॑ಮೇ॒ವ  ದಿ॒ಶಿ  ಪಿ॒ತೄ -
ನ್ನಿ॒ರವ॑ದಯತ  ಉದ್ಗಾ॒ತೃಭ್ಯೋ॑  ಹರನ್ತಿ
ಸಾಮದೇವ॒ತ್ಯೋ॑  ವೈ  ಸೌ॒ಮ್ಯೋ  ಯದೇ॒ವ  ಸಾಮ್ನ॑ -
ಶ್ಛಮ್ಬಟ್ಕು॒ರ್ವನ್ತಿ॒  ತಸ್ಯೈ॒ವ  ಸ  ಶಾನ್ತಿ॒ರವೇ᳚ - [
ಶಾನ್ತಿ॒ರವ॑ , ಈ॒ಖ್ಷ॒ನ್ತೇ॒  ಪ॒ವಿತ್ರಂ॒ -ವೈಁ ] 26



-ಖ್ಷನ್ತೇ  ಪ॒ವಿತ್ರಂ॒ -ವೈಁ  ಸೌ॒ಮ್ಯ  ಆ॒ತ್ಮಾನ॑ಮೇ॒ವ
ಪ॑ವಯನ್ತೇ॒  ಯ  ಆ॒ತ್ಮಾನ॒ -ನ್ನ  ಪ॑ರಿ॒ಪಶ್ಯೇ॑ದಿ॒ತಾಸು॑ -
ಸ್ಸ್ಯಾದಭಿದ॒ದಿ -ಙ್ಕೃ॒ತ್ವಾ -ಽವೇ᳚ಖ್ಷೇತ॒  ತಸ್ಮಿ॒ನ್॒ .
ಹ್ಯಾ᳚ತ್ಮಾನ॑ -ಮ್ಪರಿ॒ಪಶ್ಯ॒ತ್ಯಥೋ॑  ಆ॒ತ್ಮಾನ॑ಮೇ॒ವ
ಪ॑ವಯತೇ॒  ಯೋ  ಗ॒ತಮ॑ನಾ॒ -ಸ್ಸ್ಯಾ -ಥ್ಸೋ -ಽವೇ᳚ಖ್ಷೇತ॒
ಯನ್ಮೇ॒  ಮನಃ॒  ಪರಾ॑ಗತಂ॒ -ಯಁದ್ವಾ॑  ಮೇ॒  ಅಪ॑ರಾಗತಮ್  ।
ರಾಜ್ಞಾ॒  ಸೋಮೇ॑ನ॒  ತದ್ವ॒ಯಮ॒ಸ್ಮಾಸು॑  ಧಾರಯಾಮ॒ಸೀತಿ॒
ಮನ॑  ಏ॒ವಾತ್ಮ -ನ್ದಾ॑ಧಾರ॒ - [ಏ॒ವಾತ್ಮ -ನ್ದಾ॑ಧಾರ , ನ
ಗ॒ತಮ॑ನಾ ] 27

ನ  ಗ॒ತಮ॑ನಾ  ಭವ॒ತ್ಯಪ॒  ವೈ  ತೃ॑ತೀಯಸವ॒ನೇ  ಯ॒ಜ್ಞಃ
ಕ್ರಾ॑ಮತೀಜಾ॒ನಾ -ದನೀ॑ಜಾನಮ॒ಭ್ಯಾ᳚ -
ಗ್ನಾವೈಷ್ಣ॒ವ್ಯರ್ಚಾ  ಘೃ॒ತಸ್ಯ॑  ಯಜತ್ಯ॒ಗ್ನಿ -
ಸ್ಸರ್ವಾ॑  ದೇ॒ವತಾ॒  ವಿಷ್ಣು॑ರ್ಯ॒ಜ್ಞೋ
ದೇ॒ವತಾ᳚ಶ್ಚೈ॒ವ  ಯ॒ಜ್ಞ -ಞ್ಚ॑  ದಾಧಾರೋಪಾ॒ಗ್ಂ॒ಶು
ಯ॑ಜತಿ  ಮಿಥುನ॒ತ್ವಾಯ॑  ಬ್ರಹ್ಮವಾ॒ದಿನೋ॑  ವದನ್ತಿ
ಮಿ॒ತ್ರೋ  ಯ॒ಜ್ಞಸ್ಯ॒  ಸ್ವಿ॑ಷ್ಟಂ -ಯುಁವತೇ॒  ವರು॑ಣೋ॒
ದುರಿ॑ಷ್ಟ॒ -ಙ್ಕ್ವ॑  ತರ್ ಹಿ॑  ಯ॒ಜ್ಞಃ  ಕ್ವ॑  ಯಜ॑ಮಾನೋ
ಭವ॒ತೀತಿ॒  ಯನ್ಮೈ᳚ತ್ರಾವರು॒ಣೀಂ -ವಁ॒ಶಾಮಾ॒ಲಭ॑ತೇ
ಮಿ॒ತ್ರೇಣೈ॒ವ  [ ] 28

ಯ॒ಜ್ಞಸ್ಯ॒  ಸ್ವಿ॑ಷ್ಟಗ್ಂ  ಶಮಯತಿ॒  ವರು॑ಣೇನ॒
ದುರಿ॑ಷ್ಟ॒ -ನ್ನಾ -ಽಽರ್ತಿ॒ಮಾರ್ಚ್ಛ॑ತಿ॒  ಯಜ॑ಮಾನೋ॒
ಯಥಾ॒  ವೈ  ಲಾಙ್ಗ॑ಲೇನೋ॒ರ್ವರಾ᳚ -ಮ್ಪ್ರಭಿ॒ನ್ದನ್ -
ತ್ಯೇ॒ವಮೃ॑ಖ್ಸಾ॒ಮೇ  ಯ॒ಜ್ಞ -ಮ್ಪ್ರ  ಭಿ॑ನ್ತೋ॒
ಯನ್ಮೈ᳚ತ್ರಾವರು॒ಣೀಂ -ವಁ॒ಶಾಮಾ॒ಲಭ॑ತೇ  ಯ॒ಜ್ಞಾಯೈ॒ವ
ಪ್ರಭಿ॑ನ್ನಾಯ  ಮ॒ತ್ಯ॑ಮ॒ನ್ವವಾ᳚ಸ್ಯತಿ॒  ಶಾನ್ತ್ಯೈ॑
ಯಾ॒ತಯಾ॑ಮಾನಿ॒  ವಾ  ಏ॒ತಸ್ಯ॒  ಛನ್ದಾಗ್ಂ॑ಸಿ॒  ಯ  ಈ॑ಜಾ॒ನ -
ಶ್ಛನ್ದ॑ಸಾಮೇ॒ಷ  ರಸೋ॒  ಯ -ದ್ವ॒ಶಾ  ಯನ್ಮೈ᳚ತ್ರಾವರು॒ಣೀಂ -
ವಁ॒ಶಾಮಾ॒ಲಭ॑ತೇ॒  ಛನ್ದಾಗ್॑ಸ್ಯೇ॒ವ  ಪುನ॒ರಾ
ಪ್ರೀ॑ಣಾ॒ತ್ಯ  ಯಾ॑ತಯಾಮತ್ವಾ॒ಯಾಥೋ॒  ಛನ್ದ॑ಸ್ಸ್ವೇ॒ವ
ರಸ॑ -ನ್ದಧಾತಿ  ॥  29 ॥
(ಅವ॑  – ದಾಧಾರ  – ಮಿ॒ತ್ರೇಣೈ॒ವ  – ಪ್ರೀ॑ಣಾತಿ॒  – ಷಟ್ಚ॑ )
(ಅ . 7)

ದೇ॒ವಾ  ವಾ  ಇ॑ನ್ದ್ರಿ॒ಯಂ -ವೀಁ॒ರ್ಯಾಂ᳚ (1॒ ) ವ್ಯಁ॑ಭಜನ್ತ॒
ತತೋ॒  ಯದ॒ತ್ಯಶಿ॑ಷ್ಯತ॒  ತದ॑ತಿಗ್ರಾ॒ಹ್ಯಾ॑  ಅಭವ॒ -
ನ್ತದ॑ತಿಗ್ರಾ॒ಹ್ಯಾ॑ಣಾ -ಮತಿಗ್ರಾಹ್ಯ॒ತ್ವಂ -
ಯಁದ॑ತಿಗ್ರಾ॒ಹ್ಯಾ॑  ಗೃ॒ಹ್ಯನ್ತ॑  ಇನ್ದ್ರಿ॒ಯಮೇ॒ವ  ತ -
ದ್ವೀ॒ರ್ಯಂ॑ -ಯಁಜ॑ಮಾನ  ಆ॒ತ್ಮ -ನ್ಧ॑ತ್ತೇ॒  ತೇಜ॑
ಆಗ್ನೇ॒ಯೇನೇ᳚ನ್ದ್ರಿ॒ಯ -ಮೈ॒ನ್ದ್ರೇಣ॑



ಬ್ರಹ್ಮವರ್ಚ॒ಸಗ್ಂ  ಸೌ॒ರ್ಯೇಣೋ॑ಪ॒ಸ್ತಮ್ಭ॑ನಂ॒ -ವಾಁ
ಏ॒ತ -ದ್ಯ॒ಜ್ಞಸ್ಯ॒  ಯದ॑ತಿಗ್ರಾ॒ಹ್ಯಾ᳚ಶ್ಚ॒ಕ್ರೇ
ಪೃ॒ಷ್ಠಾನಿ॒  ಯ -ತ್ಪೃಷ್ಠ್ಯೇ॒  ನ  ಗೃ॑ಹ್ಣೀ॒ಯಾ -
ತ್ಪ್ರಾಞ್ಚಂ॑ -ಯಁ॒ಜ್ಞ -ಮ್ಪೃ॒ಷ್ಠಾನಿ॒  ಸಗ್ಂ
ಶೃ॑ಣೀಯು॒ರ್ಯ -ದು॒ಕ್ಥ್ಯೇ॑  [-ದು॒ಕ್ಥ್ಯೇ᳚ ,
ಗೃ॒ಹ್ಣೀ॒ಯಾ -ತ್ಪ್ರ॒ತ್ಯಞ್ಚಂ॑ -] 30

ಗೃಹ್ಣೀ॒ಯಾ -ತ್ಪ್ರ॒ತ್ಯಞ್ಚಂ॑ -
ಯಁ॒ಜ್ಞಮ॑ತಿಗ್ರಾ॒ಹ್ಯಾ᳚ -ಸ್ಸಗ್ಂ
ಶೃ॑ಣೀಯುರ್ವಿಶ್ವ॒ಜಿತಿ॒  ಸರ್ವ॑ಪೃಷ್ಠೇ
ಗ್ರಹೀತ॒ವ್ಯಾ॑  ಯ॒ಜ್ಞಸ್ಯ॑  ಸವೀರ್ಯ॒ತ್ವಾಯ॑
ಪ್ರ॒ಜಾಪ॑ತಿರ್ದೇ॒ವೇಭ್ಯೋ॑  ಯ॒ಜ್ಞಾನ್  ವ್ಯಾದಿ॑ಶ॒ -
ಥ್ಸ  ಪ್ರಿ॒ಯಾಸ್ತ॒ನೂರಪ॒  ನ್ಯ॑ಧತ್ತ॒
ತದ॑ತಿಗ್ರಾ॒ಹ್ಯಾ॑  ಅಭವ॒ನ್  ವಿತ॑ನು॒ಸ್ತಸ್ಯ॑  ಯ॒ಜ್ಞ
ಇತ್ಯಾ॑ಹು॒ರ್ಯ -ಸ್ಯಾ॑ತಿಗ್ರಾ॒ಹ್ಯಾ॑  ನ  ಗೃ॒ಹ್ಯನ್ತ॒
ಇತ್ಯಪ್ಯ॑ಗ್ನಿಷ್ಟೋ॒ಮೇ  ಗ್ರ॑ಹೀತ॒ವ್ಯಾ॑  ಯ॒ಜ್ಞಸ್ಯ॑
ಸತನು॒ತ್ವಾಯ॑  ದೇ॒ವತಾ॒  ವೈ  ಸರ್ವಾ᳚ -ಸ್ಸ॒ದೃಶೀ॑ರಾಸ॒ -
ನ್ತಾ  ನ  ವ್ಯಾ॒ವೃತ॑ -ಮಗಚ್ಛ॒ -ನ್ತೇ  ದೇ॒ವಾ  [ದೇ॒ವಾಃ , ಏ॒ತ
ಏ॒ತಾ -ನ್ಗ್ರಹಾ॑ -] 31

ಏ॒ತ  ಏ॒ತಾ -ನ್ಗ್ರಹಾ॑ -ನಪಶ್ಯ॒ -ನ್ತಾನ॑ಗೃಹ್ಣತಾ -ಽಽಗ್ನೇ॒
ಯಮ॒ಗ್ನಿರೈ॒ನ್ದ್ರಮಿನ್ದ್ರ॑ -ಸ್ಸೌ॒ರ್ಯಗ್ಂ
ಸೂರ್ಯ॒ಸ್ತತೋ॒  ವೈ  ತೇ᳚ -ಽನ್ಯಾಭಿ॑ -ರ್ದೇ॒ವತಾ॑ಭಿ -
ರ್ವ್ಯಾ॒ವೃತ॑ಮಗಚ್ಛ॒ನ್॒ . ಯಸ್ಯೈ॒ವಂ -ವಿಁ॒ದುಷ॑  ಏ॒ತೇ
ಗ್ರಹಾ॑  ಗೃ॒ಹ್ಯನ್ತೇ᳚  ವ್ಯಾ॒ವೃತ॑ಮೇ॒ವ  ಪಾ॒ಪ್ಮನಾ॒
ಭ್ರಾತೃ॑ವ್ಯೇಣ  ಗಚ್ಛತೀ॒ಮೇ  ಲೋ॒ಕಾ  ಜ್ಯೋತಿ॑ಷ್ಮನ್ತ -
ಸ್ಸ॒ಮಾವ॑ -ದ್ವೀರ್ಯಾಃ  ಕಾ॒ರ್ಯಾ॑
ಇತ್ಯಾ॑ಹುರಾಗ್ನೇ॒ಯೇನಾ॒ಸ್ಮಿ -ಲ್ಲೋಁ॒ಕೇ
ಜ್ಯೋತಿ॑ರ್ಧತ್ತ  ಐ॒ನ್ದ್ರೇಣಾ॒ನ್ತರಿ॑ಖ್ಷ
ಇನ್ದ್ರವಾ॒ಯೂ  ಹಿ  ಸ॒ಯುಜೌ॑  ಸೌ॒ರ್ಯೇಣಾ॒ಮುಷ್ಮಿ॑ -
ಲ್ಲೋಁ॒ಕೇ  [ ] 32

ಜ್ಯೋತಿ॑ರ್ಧತ್ತೇ॒  ಜ್ಯೋತಿ॑ಷ್ಮನ್ತೋ -ಽಸ್ಮಾ  ಇ॒ಮೇ
ಲೋ॒ಕಾ  ಭ॑ವನ್ತಿ  ಸ॒ಮಾವ॑ -ದ್ವೀರ್ಯಾನೇನಾನ್  ಕುರುತ
ಏ॒ತಾನ್ . ವೈ  ಗ್ರಹಾ᳚ -ನ್ಬ॒ಬಾಂ -ವಿ॒ಶ್ವವ॑ಯಸಾ -ವವಿತ್ತಾ॒ -
ನ್ತಾಭ್ಯಾ॑ಮಿ॒ಮೇ  ಲೋ॒ಕಾಃ
ಪರಾ᳚ಞ್ಚಶ್ಚಾ॒ರ್ವಾಞ್ಚ॑ಶ್ಚ॒  ಪ್ರಾಭು॒ರ್ಯಸ್ಯೈ॒ವಂ -
ವಿಁ॒ದುಷ॑  ಏ॒ತೇ  ಗ್ರಹಾ॑  ಗೃ॒ಹ್ಯನ್ತೇ॒  ಪ್ರಾಸ್ಮಾ॑
ಇ॒ಮೇ  ಲೋ॒ಕಾಃ  ಪರಾ᳚ಞ್ಚಶ್ಚಾ॒ರ್ವಾಞ್ಚ॑ಶ್ಚ  ಭಾನ್ತಿ  ॥  33
॥
(ಉ॒ಕ್ಥ್ಯೇ॑  – ದೇ॒ವಾ  – ಅ॒ಮುಷ್ಮಿ॑ -ಲ್ಲೋಁ॒ಕ  –



ಏಕಾ॒ನ್ನಚ॑ತ್ವಾರಿ॒ಗ್ಂ॒ಶಚ್ಚ॑ ) (ಅ . 8)

ದೇ॒ವಾ  ವೈ  ಯ -ದ್ಯ॒ಜ್ಞೇ -ಽಕು॑ರ್ವತ॒  ತದಸು॑ರಾ  ಅಕುರ್ವತ॒
ತೇ  ದೇ॒ವಾ  ಅದಾ᳚ಭ್ಯೇ॒  ಛನ್ದಾಗ್ಂ॑ಸಿ॒  ಸವ॑ನಾನಿ॒
ಸಮ॑ಸ್ಥಾಪಯ॒ -ನ್ತತೋ॑  ದೇ॒ವಾ  ಅಭ॑ವ॒ -ನ್ಪರಾ -ಽಸು॑ರಾ॒
ಯಸ್ಯೈ॒ವಂ -ವಿಁ॒ದುಷೋ -ಽದಾ᳚ಭ್ಯೋ  ಗೃ॒ಹ್ಯತೇ॒
ಭವ॑ತ್ಯಾ॒ತ್ಮನಾ॒  ಪರಾ᳚ -ಽಸ್ಯ॒  ಭ್ರಾತೃ॑ವ್ಯೋ  ಭವತಿ॒
ಯದ್ವೈ  ದೇ॒ವಾ  ಅಸು॑ರಾ॒ -ನದಾ᳚ಭ್ಯೇ॒ -ನಾದ॑ಭ್ನುವ॒ -
ನ್ತದದಾ᳚ಭ್ಯಸ್ಯಾ -ದಾಭ್ಯ॒  ತ್ವಂ -ಯಁ  ಏ॒ವಂ -ವೇಁದ॑
ದ॒ಭ್ನೋತ್ಯೇ॒ವ  ಭ್ರಾತೃ॑ವ್ಯ॒ -ನ್ನೈನ॒ -
ಮ್ಭ್ರಾತೃ॑ವ್ಯೋ  ದಭ್ನೋ - [ದಭ್ನೋತಿ , ಏ॒ಷಾ  ವೈ ] 34

-ತ್ಯೇ॒ಷಾ  ವೈ  ಪ್ರ॒ಜಾಪ॑ತೇ -ರತಿಮೋ॒ಖ್ಷಿಣೀ॒  ನಾಮ॑
ತ॒ನೂರ್ಯದದಾ᳚ಭ್ಯ॒  ಉಪ॑ನದ್ಧಸ್ಯ
ಗೃಹ್ಣಾ॒ತ್ಯತಿ॑ಮುಕ್ತ್ಯಾ॒  ಅತಿ॑  ಪಾ॒ಪ್ಮಾನ॒ -
ಮ್ಭ್ರಾತೃ॑ವ್ಯ -ಮ್ಮುಚ್ಯತೇ॒  ಯ  ಏ॒ವಂ -ವೇಁದ॒  ಘ್ನನ್ತಿ॒
ವಾ  ಏ॒ತ -ಥ್ಸೋಮಂ॒ -ಯಁದ॑ಭಿಷು॒ಣ್ವನ್ತಿ॒  ಸೋಮೇ॑
ಹ॒ನ್ಯಮಾ॑ನೇ  ಯ॒ಜ್ಞೋ  ಹ॑ನ್ಯತೇ  ಯ॒ಜ್ಞೇ  ಯಜ॑ಮಾನೋ
ಬ್ರಹ್ಮವಾ॒ದಿನೋ॑  ವದನ್ತಿ॒  ಕಿ -ನ್ತ -ದ್ಯ॒ಜ್ಞೇ  ಯಜ॑ಮಾನಃ
ಕುರುತೇ॒  ಯೇನ॒  ಜೀವನ್᳚ -ಥ್ಸುವ॒ರ್ಗಂ -ಲೋಁ॒ಕಮೇತೀತಿ॑
ಜೀವಗ್ರ॒ಹೋ  ವಾ  ಏ॒ಷ  ಯದದಾ॒ಭ್ಯೋ  ಽನ॑ಭಿಷುತಸ್ಯ
ಗೃಹ್ಣಾತಿ॒  ಜೀವ॑ನ್ತಮೇ॒ವೈನಗ್ಂ॑  ಸುವ॒ರ್ಗಂ  ಲೋಁ॒ಕ -
ಙ್ಗ॑ಮಯತಿ॒  ವಿ  ವಾ  ಏ॒ತ -ದ್ಯ॒ಜ್ಞ -ಞ್ಛಿ॑ನ್ದನ್ತಿ॒
ಯದದಾ᳚ಭ್ಯೇ  ಸಗ್ಗ್ -ಸ್ಥಾ॒ಪಯ॑ -ನ್ತ್ಯ॒ಗ್ಂ॒ಶೂನಪಿ॑
ಸೃಜತಿ  ಯ॒ಜ್ಞಸ್ಯ॒  ಸನ್ತ॑ತ್ಯೈ  ॥  35 ॥
(ದ॒ಭ್ನೋ॒ತ್ಯ  – ನ॑ಭಿಷುತಸ್ಯ  ಗೃಹ್ಣಾ॒ತ್ಯೇ  –
ಕಾ॒ನ್ನವಿಗ್ಂ॑ಶ॒ತಿಶ್ಚ॑ ) (ಅ . 9)

ದೇ॒ವಾ  ವೈ  ಪ್ರ॒ಬಾಹು॒ಗ್ಗ್ರಹಾ॑ -ನಗೃಹ್ಣತ॒  ಸ  ಏ॒ತ -
ಮ್ಪ್ರ॒ಜಾಪ॑ತಿ -ರ॒ಗ್ಂ॒ಶು -ಮ॑ಪಶ್ಯ॒ -ತ್ತಮ॑ಗೃಹ್ಣೀತ॒
ತೇನ॒  ವೈ  ಸ  ಆ᳚ರ್ಧ್ನೋ॒ -ದ್ಯಸ್ಯೈ॒ವಂ -ವಿಁ॒ದುಷೋ॒ -
ಽಗ್ಂ॒ಶು -ರ್ಗೃ॒ಹ್ಯತ॑  ಋ॒ದ್ಧ್ನೋತ್ಯೇ॒ವ
ಸ॒ಕೃದ॑ಭಿಷುತಸ್ಯ  ಗೃಹ್ಣಾತಿ  ಸ॒ಕೃದ್ಧಿ  ಸ  ತೇನಾ -
ಽಽರ್ಧ್ನೋ॒ನ್ಮನ॑ಸಾ  ಗೃಹ್ಣಾತಿ॒  ಮನ॑  ಇವ॒  ಹಿ
ಪ್ರ॒ಜಾಪ॑ತಿಃ  ಪ್ರ॒ಜಾಪ॑ತೇ॒ರಾಪ್ತ್ಯಾ॒  ಔದು॑ಮ್ಬರೇಣ
ಗೃಹ್ಣಾ॒ತ್ಯೂರ್ಗ್ವಾ  ಉ॑ದು॒ಮ್ಬರ॒  ಊರ್ಜ॑ಮೇ॒ವಾವ॑
ರುನ್ಧೇ॒  ಚತು॑ಸ್ಸ್ರಕ್ತಿ  ಭವತಿ  ದಿ॒ - [ಭವತಿ  ದಿ॒ಖ್ಷು ,
ಏ॒ವ  ಪ್ರತಿ॑  ತಿಷ್ಠತಿ॒ ] 36

-ಖ್ಷ್ವೇ॑ವ  ಪ್ರತಿ॑  ತಿಷ್ಠತಿ॒  ಯೋ  ವಾ
ಅ॒ಗ್ಂ॒ಶೋರಾ॒ಯತ॑ನಂ॒ -ವೇಁದಾ॒ -ಽಽಯತ॑ನವಾ -ನ್ಭವತಿ



ವಾಮದೇ॒ವ್ಯಮಿತಿ॒  ಸಾಮ॒  ತದ್ವಾ  ಅ॑ಸ್ಯಾ॒ -ಽಽಯತ॑ನ॒ -
ಮ್ಮನ॑ಸಾ॒  ಗಾಯ॑ಮಾನೋ  ಗೃಹ್ಣಾತ್ಯಾ॒ಯತ॑ನವಾನೇ॒ವ
ಭ॑ವತಿ॒  ಯದ॑ದ್ಧ್ವ॒ರ್ಯುರ॒ಗ್ಂ॒ಶು -ಙ್ಗೃ॒ಹ್ಣ -
ನ್ನಾರ್ಧಯೇ॑ದು॒ಭಾಭ್ಯಾ॒ -
ನ್ನರ್ಧ್ಯೇ॑ತಾದ್ಧ್ವ॒ರ್ಯವೇ॑  ಚ॒  ಯಜ॑ಮಾನಾಯ  ಚ॒
ಯದ॒ರ್ಧಯೇ॑ -ದು॒ಭಾಭ್ಯಾ॑ -ಮೃದ್ಧ್ಯೇ॒ತಾನ॑ವಾನ -
ಙ್ಗೃಹ್ಣಾತಿ॒  ಸೈವಾಸ್ಯರ್ಧಿ॒ರ್॒ . ಹಿರ॑ಣ್ಯಮ॒ಭಿ
ವ್ಯ॑ನಿತ್ಯ॒ಮೃತಂ॒ -ವೈಁ  ಹಿರ॑ಣ್ಯ॒ಮಾಯುಃ॑  ಪ್ರಾ॒ಣ
ಆಯು॑ಷೈ॒ವಾಮೃತ॑ಮ॒ಭಿ  ಧಿ॑ನೋತಿ  ಶ॒ತಮಾ॑ನ -ಮ್ಭವತಿ
ಶ॒ತಾಯುಃ॒  ಪುರು॑ಷ -ಶ್ಶ॒ತೇನ್ದ್ರಿ॑ಯ॒
ಆಯು॑ಷ್ಯೇ॒ವೇನ್ದ್ರಿ॒ಯೇ  ಪ್ರತಿ॑  ತಿಷ್ಠತಿ  ॥  37 ॥
(ದಿ॒ಖ್ಷ್ವ॑  – ನಿತಿ  – ವಿಗ್ಂಶ॒ತಿಶ್ಚ॑ ) (ಅ . 10)

ಪ್ರ॒ಜಾಪ॑ತಿ -ರ್ದೇ॒ವೇಭ್ಯೋ॑  ಯ॒ಜ್ಞಾನ್  ವ್ಯಾದಿ॑ಶ॒ -
ಥ್ಸ  ರಿ॑ರಿಚಾ॒ನೋ॑ -ಽಮನ್ಯತ॒  ಸ  ಯ॒ಜ್ಞಾನಾಗ್ಂ॑
ಷೋಡಶ॒ಧೇನ್ದ್ರಿ॒ಯಂ -ವೀಁ॒ರ್ಯ॑ಮಾ॒ತ್ಮಾನ॑ಮ॒ಭಿ
ಸಮ॑ಕ್ಖಿದ॒ -ತ್ತ -ಥ್ಷೋ॑ಡ॒ಶ್ಯ॑ಭವ॒ನ್ನ  ವೈ  ಷೋ॑ಡ॒ಶೀ
ನಾಮ॑  ಯ॒ಜ್ಞೋ᳚ -ಽಸ್ತಿ॒  ಯದ್ವಾವ  ಷೋ॑ಡ॒ಶಗ್ಗ್ 
ಸ್ತೋ॒ತ್ರಗ್ಂ  ಷೋ॑ಡ॒ಶಗ್ಂ  ಶ॒ಸ್ತ್ರ -ನ್ತೇನ॑  ಷೋಡ॒ಶೀ  ತ -
ಥ್ಷೋ॑ಡ॒ಶಿನ॑ -ಷ್ಷೋಡಶಿ॒ತ್ವಂ -ಯಁ -ಥ್ಷೋ॑ಡ॒ಶೀ
ಗೃ॒ಹ್ಯತ॑  ಇನ್ದ್ರಿ॒ಯಮೇ॒ವ  ತ -ದ್ವೀ॒ರ್ಯಂ॑ -ಯಁಜ॑ಮಾನ
ಆ॒ತ್ಮ -ನ್ಧ॑ತ್ತೇ  ದೇ॒ವೇಭ್ಯೋ॒  ವೈ  ಸು॑ವ॒ರ್ಗೋ  ಲೋ॒ಕೋ  [
ಲೋ॒ಕಃ , ನ  ಪ್ರಾಭ॑ವ॒ -ತ್ತ ] 38

ನ  ಪ್ರಾಭ॑ವ॒ -ತ್ತ  ಏ॒ತಗ್ಂ  ಷೋ॑ಡ॒ಶಿನ॑ಮಪಶ್ಯ॒ -
ನ್ತಮ॑ಗೃಹ್ಣತ॒  ತತೋ॒  ವೈ  ತೇಭ್ಯ॑ -ಸ್ಸುವ॒ರ್ಗೋ  ಲೋ॒ಕಃ
ಪ್ರಾಭ॑ವ॒ದ್ಯ -ಥ್ಷೋ॑ಡ॒ಶೀ  ಗೃ॒ಹ್ಯತೇ॑  ಸುವ॒ರ್ಗಸ್ಯ॑
ಲೋ॒ಕಸ್ಯಾ॒ಭಿಜಿ॑ತ್ಯಾ॒  ಇನ್ದ್ರೋ॒  ವೈ
ದೇ॒ವಾನಾ॑ಮಾನುಜಾವ॒ರ  ಆ॑ಸೀ॒ -ಥ್ಸ
ಪ್ರ॒ಜಾಪ॑ತಿ॒ಮುಪಾ॑ಧಾವ॒ -ತ್ತಸ್ಮಾ॑  ಏ॒ತಗ್ಂ
ಷೋ॑ಡ॒ಶಿನ॒ -ಮ್ಪ್ರಾಯ॑ಚ್ಛ॒ -ತ್ತಮ॑ಗೃಹ್ಣೀತ॒  ತತೋ॒  ವೈ
ಸೋ -ಽಗ್ರ॑ -ನ್ದೇ॒ವತಾ॑ನಾ॒ -ಮ್ಪರ್ಯೈ॒ -ದ್ಯಸ್ಯೈ॒ವಂ -
ವಿಁ॒ದುಷ॑ -ಷ್ಷೋಡ॒ಶೀ  ಗೃ॒ಹ್ಯತೇ - [ಗೃ॒ಹ್ಯತೇ᳚ ,
ಅಗ್ರ॑ಮೇ॒ವ ] 39

-ಽಗ್ರ॑ಮೇ॒ವ  ಸ॑ಮಾ॒ನಾನಾ॒ -ಮ್ಪರ್ಯೇ॑ತಿ  ಪ್ರಾತಸ್ಸವ॒ನೇ
ಗೃ॑ಹ್ಣಾತಿ॒  ವಜ್ರೋ॒  ವೈ  ಷೋ॑ಡ॒ಶೀ  ವಜ್ರಃ॑
ಪ್ರಾತಸ್ಸವ॒ನಗ್ಗ್  ಸ್ವಾದೇ॒ವೈನಂ॒ -
ಯೋಁನೇ॒ರ್ನಿಗೃ॑ಹ್ಣಾತಿ॒  ಸವ॑ನೇಸವನೇ॒ -ಽಭಿ
ಗೃ॑ಹ್ಣಾತಿ॒  ಸವ॑ನಾಥ್ಸವನಾದೇ॒ವೈನ॒ -ಮ್ಪ್ರ  ಜ॑ನಯತಿ
ತೃತೀಯಸವ॒ನೇ  ಪ॒ಶುಕಾ॑ಮಸ್ಯ  ಗೃಹ್ಣೀಯಾ॒ -ದ್ವಜ್ರೋ॒  ವೈ



ಷೋ॑ಡ॒ಶೀ  ಪ॒ಶವ॑ಸ್ತೃತೀಯಸವ॒ನಂ -ವಁಜ್ರೇ॑ಣೈ॒ವಾಸ್ಮೈ॑
ತೃತೀಯಸವ॒ನಾ -ತ್ಪ॒ಶೂನವ॑  ರುನ್ಧೇ॒  ನೋಕ್ಥ್ಯೇ॑
ಗೃಹ್ಣೀಯಾ -ತ್ಪ್ರ॒ಜಾ  ವೈ  ಪ॒ಶವ॑  ಉ॒ಕ್ಥಾನಿ॒
ಯದು॒ಕ್ಥ್ಯೇ॑ - [ಯದು॒ಕ್ಥ್ಯೇ᳚ , ಗೃ॒ಹ್ಣೀ॒ಯಾ -ತ್ಪ್ರ॒ಜಾ -]
40

ಗೃಹ್ಣೀ॒ಯಾ -ತ್ಪ್ರ॒ಜಾ -ಮ್ಪ॒ಶೂನ॑ಸ್ಯ॒
ನಿರ್ದ॑ಹೇದತಿರಾ॒ತ್ರೇ  ಪ॒ಶುಕಾ॑ಮಸ್ಯ  ಗೃಹ್ಣೀಯಾ॒ -
ದ್ವಜ್ರೋ॒  ವೈ  ಷೋ॑ಡ॒ಶೀ  ವಜ್ರೇ॑ಣೈ॒ವಾಸ್ಮೈ॑
ಪ॒ಶೂನ॑ವ॒ರುದ್ಧ್ಯ॒  ರಾತ್ರಿ॑ -ಯೋ॒ಪರಿ॑ಷ್ಟಾ -
ಚ್ಛಮಯ॒ತ್ಯಪ್ಯ॑ಗ್ನಿಷ್ಟೋ॒ಮೇ  ರಾ॑ಜ॒ನ್ಯ॑ಸ್ಯ
ಗೃಹ್ಣೀಯಾ -ದ್ವ್ಯಾ॒ವೃತ್ಕಾ॑ಮೋ॒  ಹಿ  ರಾ॑ಜ॒ನ್ಯೋ॑
ಯಜ॑ತೇ  ಸಾ॒ಹ್ನ  ಏ॒ವಾಸ್ಮೈ॒  ವಜ್ರ॑ -ಙ್ಗೃಹ್ಣಾತಿ॒  ಸ
ಏ॑ನಂ॒ -ವಁಜ್ರೋ॒  ಭೂತ್ಯಾ॑  ಇನ್ಧೇ॒  ನಿರ್ವಾ॑  ದಹ -
ತ್ಯೇಕವಿ॒ಗ್ಂ॒ಶಗ್ಗ್  ಸ್ತೋ॒ತ್ರ -ಮ್ಭ॑ವತಿ॒
ಪ್ರತಿ॑ಷ್ಠಿತ್ಯೈ॒  ಹರಿ॑ವಚ್ಛಸ್ಯತ॒  ಇನ್ದ್ರ॑ಸ್ಯ
ಪ್ರಿ॒ಯ -ನ್ಧಾಮೋ - [ಪ್ರಿ॒ಯ -ನ್ಧಾಮ॑ , ಉಪಾ᳚ -ಽಽಪ್ನೋತಿ॒ ] 41

-ಪಾ᳚ -ಽಽಪ್ನೋತಿ॒  ಕನೀ॑ಯಾಗ್ಂಸಿ॒  ವೈ  ದೇ॒ವೇಷು॒
ಛನ್ದಾ॒ಗ್॒ಸ್ಯಾಸ॒ನ್ -ಜ್ಯಾಯಾ॒ಗ್॒ -ಸ್ಯಸು॑ರೇಷು॒  ತೇ
ದೇ॒ವಾಃ  ಕನೀ॑ಯಸಾ॒  ಛನ್ದ॑ಸಾ॒  ಜ್ಯಾಯ॒ -ಶ್ಛನ್ದೋ॒ -ಽಭಿ
ವ್ಯ॑ಶಗ್ಂಸ॒ -ನ್ತತೋ॒  ವೈ  ತೇ -ಽಸು॑ರಾಣಾಂ -
ಲೋಁ॒ಕಮ॑ವೃಞ್ಜತ॒  ಯ -ತ್ಕನೀ॑ಯಸಾ॒  ಛನ್ದ॑ಸಾ॒  ಜ್ಯಾಯ॒ -
ಶ್ಛನ್ದೋ॒ -ಽಭಿವಿ॒ಶಗ್ಂಸ॑ತಿ॒  ಭ್ರಾತೃ॑ವ್ಯಸ್ಯೈ॒ವ
ತಲ್ಲೋ॒ಕಂ -ವೃಁ॑ಙ್ಕ್ತೇ॒  ಷಡ॒ಖ್ಷರಾ॒ಣ್ಯತಿ॑
ರೇಚಯನ್ತಿ॒  ಷ -ಡ್ವಾ  ಋ॒ತವ॑  ಋ॒ತೂನೇ॒ವ  ಪ್ರೀ॑ಣಾತಿ
ಚ॒ತ್ವಾರಿ॒  ಪೂರ್ವಾ॒ಣ್ಯವ॑  ಕಲ್ಪಯನ್ತಿ॒  [ಕಲ್ಪಯನ್ತಿ ,
ಚತು॑ಷ್ಪದ  ಏ॒ವ ] 42

ಚತು॑ಷ್ಪದ  ಏ॒ವ  ಪ॒ಶೂನವ॑  ರುನ್ಧೇ॒  ದ್ವೇ  ಉತ್ತ॑ರೇ
ದ್ವಿ॒ಪದ॑  ಏ॒ವಾವ॑  ರುನ್ಧೇ  ಽನು॒ಷ್ಟುಭ॑ಮ॒ಭಿ  ಸ -
ಮ್ಪಾ॑ದಯನ್ತಿ॒  ವಾಗ್ವಾ  ಅ॑ನು॒ಷ್ಟು -ಪ್ತಸ್ಮಾ᳚ -
ತ್ಪ್ರಾ॒ಣಾನಾಂ॒ -ವಾಁಗು॑ತ್ತ॒ಮಾ  ಸ॑ಮಯಾವಿಷಿ॒ತೇ
ಸೂರ್ಯೇ॑  ಷೋಡ॒ಶಿನ॑ -ಸ್ಸ್ತೋ॒ತ್ರ -
ಮು॒ಪಾಕ॑ರೋತ್ಯೇ॒ತಸ್ಮಿ॒ನ್  ವೈ  ಲೋ॒ಕ  ಇನ್ದ್ರೋ॑
ವೃ॒ತ್ರಮ॑ಹನ್ -ಥ್ಸಾ॒ಖ್ಷಾದೇ॒ವ  ವಜ್ರ॒ -
ಮ್ಭ್ರಾತೃ॑ವ್ಯಾಯ॒  ಪ್ರ  ಹ॑ರ -ತ್ಯರುಣಪಿಶ॒ಙ್ಗೋ -ಽಶ್ವೋ॒
ದಖ್ಷಿ॑ಣೈ॒ತದ್ವೈ  ವಜ್ರ॑ಸ್ಯ  ರೂ॒ಪಗ್ಂ  ಸಮೃ॑ದ್ಧ್ಯೈ  ॥  43
॥
(ಲೋ॒ಕೋ  – ವಿ॒ದುಷ॑ -ಷ್ಷೋಡ॒ಶೀ  ಗೃ॒ಹ್ಯತೇ॒  –
ಯದು॒ಕ್ಥ್ಯೇ॑  – ಧಾಮ॑  – ಕಲ್ಪಯನ್ತಿ  –

(ಸು॒ವ॒ರ್ಗಾಯ॒  ಯ -ದ್ದಾ᳚ಖ್ಷಿ॒ಣಾನಿ॑  – ಸಮಿಷ್ಟ  ಯ॒ಜೂಗ್  –
ಷ್ಯ॑ವಭೃಥ  ಯ॒ಜೂಗ್ಂಷಿ॒  – ಸ್ಫ್ಯೇನ॑  –
ಪ್ರ॒ಜಾಪ॑ತಿರೇಕಾದ॒ಶಿನೀ॒  – ಮಿನ್ದ್ರಃ॒  ಪತ್ನಿ॑ಯಾ॒  –
ಘ್ನನ್ತಿ॑  – ದೇ॒ವಾ  ವಾ  ಇ॑ನ್ದ್ರಿ॒ಯಂ -ವೀಁ॒ರ್ಯಂ॑  –
ದೇ॒ವಾ  ವಾ  ಅದಾ᳚ಭ್ಯೇ  – ದೇ॒ವಾ  ವೈ  ಪ್ರ॒ಬಾಹು॑ಕ್  –
ಪ್ರ॒ಜಾಪ॑ತಿರ್ದೇ॒ವೇಭ್ಯ॒ -ಸ್ಸ  ರಿ॑ರಿಚಾ॒ನಃ  –
ಷೋ॑ಡಶ॒ಧೈಕಾ॑ದಶ ) (11)

(ಸು॒ವ॒ರ್ಗಾಯ॑  – ಯಜತಿ  ಪ್ರ॒ಜಾಃ  – ಸೌ॒ಮ್ಯೇನ॑  –
ಗೃಹ್ಣೀ॒ಯಾ -ತ್ಪ್ರ॒ತ್ಯಞ್ಚಂ॑  – ಗೃಹ್ಣೀ॒ಯಾ -ತ್ಪ್ರ॒ಜಾ -
ಮ್ಪ॒ಶೂನ್  – ತ್ರಿಚ॑ತ್ವಾರಿಗ್ಂಶತ್ ) (43)

(ಸು॒ವ॒ರ್ಗಾಯ॒ , ವಜ್ರ॑ಸ್ಯ  ರೂ॒ಪಗ್ಂ  ಸಮೃ॑ದ್ಧ್ಯೈ )

(ಪ್ರಾ॒ಚೀನ॑ವಗ್ಂಶಂ॒  – ಯ  – ಚ್ಚಾ॒ತ್ವಾಲಾ᳚  – ದ್ಯ॒ಜ್ಞೇನೇ
– ನ್ದ್ರಃ॑  – ಸು॒ವರ್ಗಾಯ॒  – ಷಟ್  ) (6)

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಷಷ್ಠಕಾಣ್ಡೇ  ಷಷ್ಠಃ  ಪ್ರಶ್ನ -ಸ್ಸಮಾಪ್ತಃ  ॥

